
Amerikanska forsetavalið

Republikanararnir høvdu 
sett sær sum mál at fáa 
meirilutan í Senatinum, tá 
33 av teimum 100 sessunum 
har vóru upp á val í gjár. 
Men tað eydnaðist ikki. 
Undan valinum høvdu 
republikanararnir 47 
senatorar og demokratarnir 
53, og soleiðis sum støðan 

er nú, hava demokratarnir 
í hvussu er tryggjað sær 
51 og harvið gramhaldandi 
meiriluta. 

Í trimum statum eydn­
aðist tað demokratiskum 
valevnum at fella republi­
kanskar senatorar. Í Massa­
chusetts vann Elizabeth 
Warren á republikanaranum 

Scott Brown, sum vann sess­
in í 2009, eftir at Edward 
Kennedy var deyður. Í 
Missouri vann Claire 
McCaskill og republikanska 
Todd Aikin, og í Indiana 
misti Richard Mourdock 
senatssessin til ein demokrat 
orsakað av orðunum um, 
at tað er Guðs vilji, um ein 

kvinna gerst við barn í sam­
bandi við neyðtøku. 

arni@sosialurin.fo

Kongressin framvegis tvíbýtt
Valið í USA í gjár broytti ikki Kongressina stórvegis. 
Demokratarnir hava framvegis meiriluta í Senatinum 
og republikanararnir í Umboðsmannatinginum

Richard Mourdock segði 
tað vera Guðs vilja, um 

ein kvinna bleiv við barn 
í sambandi við neyðtøku. 

Tað kostaði honum 
sessin í Senatinum

Tað besta 
er fyri 
framman
Tað var ein fegin og bjartskygdur Barack Obama, 
sum fór á pallin í heimbýnum Chicago í morgun, 
tá tað var vorðið greitt, at amerikanararnir høvdu 
valt hann at sita við stýrið eitt valskeið afturat

Árni Joensen

Fagnaðurin var stórur, tá 
Obama kom á pallin, og við­
haldsfólk hansara róptu tey 
væl kendu orðini »Four more 
years« umaftur og umaftur. 
Men so fekk hann orðið. 

– Eg havi ongantíð havt so 
góða vón um framtíðina sum 
nú, og eg biði tykkum vera 
líka bjartskygd sum eg. Tí tað 
besta er fyri framman, segði 
tann júst afturvaldi forsetin 
og helt fram: 

Hann segði, at tað gongur 
tann rætta vegin við ameri­
kanska búskapinum og legði 
afturat, at hann hevur lært 
nógv tey seinastu fýra árini. 
Hann segði seg eisini hava 
fingið gagn av valstríðnum, tí 
samrøðurnar, sum hann hev­
ur havt við fólkið hesa tíðina, 
hava gjørt hann til ein betri 
forseta, segði hann. 

Hann helt ikki, at ameri­
kanska tjóðin er so klovin, 
sum tað politiska orðaskiftið 
kundi bent á. Tvørturímóti 

segði hann tjóðina vera eina 
eind og segði, at hetta er 
hennara styrki. Hann segði, 
at tað komandi valskeiðið 
ætlar hann sær at samstarva 
yvir um floksmørk, og at 
hann gleddi seg til at sleppa 
at tosa við Mitt Romney um 
hansara hugsanir um, hvat 
rættast er at gera. 

Gjørt sítt besta 
Mitt Romney var í Boston í 
nátt, og í morgun fór hann 
á pallin har at takka sínum 
stuðlum fyri hjálp í valstríð­
num. Hann segði, at hann 

og hansara høvdu gjørt tað, 
sum tey vóru før fyri at gera 
fyri at røkka málinum, men 
ásannaði ósigurin. 

– Eg havi ynskt Barack 
Obama tillukku við sigrinum, 
og eg biði Guð hjálpa honum 
at stýra USA tey næstu árini, 
tí hetta eru truplar tíðir, segði 
Mitt Romney. 

Hann takkaði varaforseta­
evni sínum, Paul Ryan, og 
segði, at burtursæð frá konu 
síni, Ann, er Paul Ryan tað 
besta, sum hann nakrantíð 
hevur valt.

arni@sosialurin.fo

Barack Obama, forseti, og Joe Biden, varaforseti, 
á sigurspallinum saman við konunum


